
KANTONALNI SUD NOVI TRAVNIK

BROJ:  06 0 K 001773 09 K 

U IME FEDERACIJE BOSNE I HERCEGOVINE

Kantonalni sud Novi Travnik, u vijeću sastavljenom od sudaca: Mehmedalija Huseinović kao predsjednik vijeća i Slavko Marić član vijeća, sudaca porotnika Ibrahima Grabus, Josipa Čović i Borislava Kovačević – također članova vijeća, uz sudjelovanje zapisničara Ivane Čorić, u krivičnom predmetu protiv optuženog Eseta Bilanović, zbog krivičnog djela ubistvo iz čl. 36. stav 1. preuzetog KZ R BiH, nakon glavnog i javnog pretesa održanog dana 11.03.2010. godine, na kojem su bili prisutni optuženi, njegovi branitelji advokati Mesud Duvnjak i Ivica Dragun iz Bugojna i zastupnik optužnice kantonalna tužiteljica Safija Cerić, dana 15.03.2010. godine nakon obavljenog vijećanja i glasanja donio je i javno objavio slijedeću: 
P R E S U D U

Optuženi:

                            Eset Bilanović , sa podacima kao u spisu predmeta 

K R I V   J E 
što je:

dana 09.02.1995. godine oko 19,40 sati na platou ispred ugostiteljskog objekta “Fantazija” u Bugojnu u ul. Bratstva i jedinstva došlo do verbalnog sukoba između Bilanović Eseta i Čorhusić Muharema, a zbog kupovine jednog komada pleksiglasa, nakon čega je Čorhusić bacio pleksiglas u pravcu Bilanovića koji se razbio u neposrednoj blizini istog da bi potom okrivljeni izvukao pištolj iza pojasa, marke “CZ kalibra 7,62 mm” broj 202520, a koji je neposredno prije toga repetirao u kafiću, da bi ga lišio života, te ispalio 2 hica u pravcu oštećenog Čorhusića, koji su ga pogodili u predjelu vrata i glave, da bi ponovo prišao oštećenom i iz blizine od 1 metra ispalio još jedan metak u glavu istog, nanoseći mu teške ozlijede vitalnih dijelova glave i kičmenog stuba, te iskrvavljenje, usljed kojih je povreda  podlegao na licu mjesta.

Čime je počinio krivično djelo ubistva iz člana 36. stav 1. preuzetog KZ  R BiH, za koje ga sud na temelju ovog propisa kao i članova 41, 42 i 43 stav 1. istog zakona

O S U Đ U J E 

Na kaznu zatvora u trajanju  od  4 (četiri) godine.

Na temelju čl. 50. preuzetog KZ R BiH u izrečenu kaznu uračunava se vrijeme provedeno u pritvoru Okružnog vojnog suda u Travniku od 15.02.1995. godine od 20.06.1995. godine i to rješenja broj Kv-19-2/95 od 15.02.1995. godine, rješenje broj Kv-40/95 od 09.03.1995. godine, rješenje broj Kv-46/95 od 21.04.1995. godine i rješenje broj Kv-63/95 od 20.06.1995. godine kao i lišenje slobode od 30.10.2008. godine do 04.02.2009. godine u ekstradicionom postupku, te izdržavanje kazne zatvora po presudi Općinskog suda Bugojno K- 253/98 od 24.06.1999. godine u periodu od 04.02.2009. godine do 05.11.2009. godine, kada mu je rješenjem Općinskog suda Bugojno broj 046-0-Kv-09-000004 od 05.11.2009. godine određen pritvor koji je produžavan rješenjima broj 06 0 K 001773 09 Kv od 04.12.2009. godine i rješenjem broj 06 0 K 001773 09 Kv od 04.02.2010. godine, pa dalje do upućivanja na izdržavanje kazne zatvora.
Na temelju odredbe čl. 69. stav 1. preuzetog KZ R BiH pištolj “CZ 7,65 mm” broj 202520 trajno se oduzima od okrivljenog.

Na temelju čl. 98. stav 1. ranije važećeg ZKP okrivljeni se obavezuje da nadoknadi troškove postupka a visina troškova će biti određena posebnim rješenjem predsjednika raspravnog vijeća uz obavezu da plati paušal ovom sudu u iznosu od 100,00 KM.

Na temelju čl. 108. stav 2. ranije važećeg ZKP oštećeni Muharem Čorhusić se u cijelosti upućuje na parnicu radi ostvarenja imovinsko – pravnog zahtjeva.

Vijeće donosi slijedeće

R J E Š E N J E 

Na temelju čl. 348. stav 2. ranijeg ZKP-a iz razloga propisanih čl. 183. stav 2. tačka 1. istog zakona Esetu Bilanović se produžava pritvor i isti može trajati do upućivanja na izdržavanje kazne ali najduže dok ne istekne vrijeme trajanja kazne izrečenoj u prvostepenoj presudi.

O produženju pritvora će biti izrađeno posebno rješenje.

